Nafarroako Parlamentuko Mahaiak, 2016ko irailaren 26an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana María Beltrán Villalba andreak aurkeztutako galdera, Nafarroako Gobernuko lehendakaria bandera Guardia Zibilari Nafarroan emateko ekitaldira joan ez izanari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko irailaren 26an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Popularreko foru parlamentarien elkartearen eledun Ana María Beltrán Villalba andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuko lehendakariak Osoko Bilkuran ahoz erantzun dezan:

Nafarroako Gobernuari eta Lehendakariari buruzko abenduaren 3ko 14/2004 Legeko 3. artikuluaren arabera, Nafarroako Gobernuko lehendakaria Foru Komunitatearen ordezkari gorena da, baita Estatuak Nafarroan duen ordezkari arrunta ere.

Hori dela eta, honako galdera hau egiten dugu:

Nafarroako Foru Komunitateko lehendakaria zaren aldetik nafar guztien ordezkaria zaren hori zergatik ez zinen joan, hala badagokizu ere, Guardia Zibilari Nafarroan bandera emateko ekitaldira, zeinetara joan baitziren Espainiako Gobernuko ministro bat nahiz beste agintari zibil, militar eta erlijioso batzuk?

Iruñean, 2016ko irailaren 22an

Foru parlamentaria: Ana María Beltrán Villalba

